
புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 38° செல்சியஸ் ஆகவும், குறைந்தபட்ச வெப்பநிலை 27°-28° செல்சியஸ் ஆகவும் பதிவானது. மேலும் மழை பெறப்பட்டது. 

	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் மே 3, 4, 5, 6 மற்றும் 7ம் தேதிகளில் லேசான மழைக்கு வாய்ப்புள்ளது. அதிகபட்ச வெப்பநிலையானது 38°-39° செல்சியஸ் ஆகவும், குறைந்தபட்ச வெப்பநிலையானது 27°-28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 10 முதல் 16 கி.மீ வேகத்தில், தெற்கு மற்றும் தென்கிழக்கு திசைகளிலிருந்து காற்று வீசக்கூடும். 

பொது ஆலோசனை: 
இடி மின்னல் எச்சரிக்கை: 
மாவட்டத்தின் ஓரிரு இடங்களில் மே 3 மற்றும் 4 தேதி இடி மின்னலுடன் கூடிய லேசான மழை பெய்ய வாய்ப்பு. 

மேலும்,  மணிக்கு 30 முதல் 40 கி.மீ  வேகத்தில்  காற்று  வீசக்கூடும் என எதிர்பார்க்கப்படுவதால், 

விவசாயிகள்  வாழை மரங்களுக்கு முட்டு கொடுத்தல்,  பப்பாளி, கொய்யா, முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 

கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.  

கால்நடைகளை மேய்ச்சலுக்கு வெளியில் அனுப்பாமல், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டு கொள்ளப்படுகிறார்கள்.

விவசாயம் :
மாவட்டத்தின் ஒரு சில பகுதிகளில் அடுத்த 2 நாட்களுக்கு (03.05.2025 மற்றும் 04.05.2025) அதிகமான வெப்பம் மற்றும் ஈரப்பத்ததுடன் கூடிய அசவுகரியமான வானிலை நிலவ வாய்ப்புள்ளது. எனவே விவசாயிகள் வயல்வெளி வேலைகளை காலை மற்றும் மாலை நேரங்களில் செய்ய திட்டமிடவும். போதுமான அளவு தண்ணீர் குடிக்கும் படியும் மதிய (12 மணி முதல் 4 மணி வரை) நேரத்தில் வயலில் வேலை செய்வதைத் தவிர்த்து பாதுகாப்பாக இருக்கும்படியும் அறிவுறுத்தப்படுகிறார்கள்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : தக்காளி, கொத்தவரை, கால்நடை.

தக்காளி: 
தக்காளி பயிரில் ஊசித்துளைப்பான் தாக்குதல் பரவலாக தென்படுகின்றது. இந்தவகை பூச்சியின் தாக்குதலால் தாக்காளியின் இலைகள், தண்டுகள் சுரண்டப்பட்டும். பழங்கள் ஊசி துவாரங்களுடன் காணப்படும். 
பூச்சி தாக்கிய பழங்கள், செடிகளை அகற்றி குழியில் புதைக்க வேண்டும. 
ஒரு ஏக்கருக்கு 6 இனக்கவர்ச்சி பொறிகள் வைக்கலாம் 

மேலும் தேவை ஏற்படின், ஒரு ஏக்கருக்கு 20சதம் புளுபெண்டமைடு 25மி.லி. அல்லது 1 முதல் 5 சத அசாடிராக்டின் 1லி. தெளித்து கட்டுப்படுத்தலாம்.

தற்போதுள்ள பகல்நேர வெப்பநிலை மிக அதிகமாக இருப்பதால், மருந்து தெளிக்கும் வேலைகளை  கண்டிப்பாக அதிகாலை அல்லது மாலை நேரங்களில் மட்டுமே செய்ய வேண்டும்.

கொத்தவரை: 
கொத்தவரைப் பயிரில் அசுவினி தாக்குதல் பரவலாக தென்படுகின்றது.  இவ்வகை இளம் பூச்சிகள் மற்றும் முதிர் பூச்சிகள் இலைகளின் சாற்றை உறிஞ்சும். 

இதன் காரணமாக செடிகள் வாடும், பூக்கள் வாடி தொங்கும், செடிகளின் வளர்ச்சியும் தடைப்படும். 

இதனைக் கட்டுப்படுத்த 10 லிட்டர் தண்ணீருக்கு 40 கிராம் என்ற அளவில் அசிபேட் உடன் 10 மில்லி ஒட்டுப்பசை கலந்து தெளிக்க வேண்டும். 

தற்போதுள்ள பகல்நேர வெப்பநிலை மிக அதிகமாக இருப்பதால், மருந்து தெளிக்கும் வேலைகளை  கண்டிப்பாக அதிகாலை அல்லது மாலை நேரங்களில் மட்டுமே செய்ய வேண்டும்.

கால்நடை:
தற்போது நிலவும் வெப்பமான சூழ்நிலையிலிருந்து தங்களது கால்நடைகளை காப்பாற்ற தினமும் அரை மணியில் இருந்து ஒரு மணி நேரத்திற்கு ஒரு முறை அவற்றின் உடம்பில் தண்ணீரை பீய்ச்சி அடிக்கவும். 

நிழற்ப்பாங்கான இடத்தில் 24 மணி நேரமும் போதுமான அளவு குடி நீரினை குடிப்பதற்காக வைக்கவும்.  

தங்களது கால்நடைகளை அதிகாலை, மாலை மற்றும் இரவு நேரங்களில் உணவு எடுத்துக் கொள்ளப் பழக்கப்படுத்துங்கள். 

அதிகாலை மற்றும் அந்திமாலை நேரங்களில் மட்டும் மேய்ச்சலுக்கு விடுவதன் மூலம் கடுமையான வெப்பத்திலிருந்து தங்களது கால்நடைகளை பாதுகாக்கலாம்.

